
Sare sozialak

JJ-16

Ikasgelan

1- Entzun aurretik

1.1 Facebook lagun orojakilea

ﬁ & Facebook komunikaziorako egokia ote den eta
bertan gal daitekeen pribatutasuna izango dituzue hizpide
ikasgelako mintza saioan. Zer diozu zuk? Ideia hartzeko,
irakurri sare sozial ezagunari buruzko baieztapen' hauek

eta honako ariketak egin:

1. Adierazi baieztapen bakoitzarekin ados zauden

ala ez.

2. Gehitu atal bakoitzari zure ustez onak eta hain onak ez diren bestelako ezaugarriak

Komunikatzeko baliagarritasunari buruz

v X Lagun zaharrekin, kontaktua
galdutakoekin edota egun ere gure lagun zein
ezagun direnekin harremanetan jartzen gara.

» X Pantailaren atzetik harremanak hastea
errazagoa da.

~» % Facebook-en kontatu ez dudana gertatu
ez balitz bezala da, inor gutxik jakingo baitu.

v X Facebook-i esker, bestela existituko ez
liratekeen konexio eta elkarrekintzak sortzen
dira.

Pribatutasunari buruz

~ % Facebook-en nor garen, noiz eta non
Jaio ginen, zer ikasten dugun edo lanean non
ari garen, zein den gustuko dugun musika,
aisialdia nola kudeatzen dugun, argazkiak
(bertan zein dauden adierazteko aukerarekin)
eta nahi dugun oro jar dezakegu, baita gure
e-posta eta telefono zenbakia ere, nahi
badugu.

v % Facebook-eko informazioa Interneten
dago. Internet mundura begirako leihotzat
ulertzen dugun une berean, munduari gure
leihoa irekitzen diogu.

'Baieztapen hauek Facebook-en al zaude? izeneko artikuluan aurkituko dituzu (Ikasbil 444665).

1.2 Facebook zaleak al zarete?

Ca & Geroeta jende gehiago dago Facebook-en gaur egun. Eta zu? Komentatu zuen artean
Facebook erabiltzen duzuen ala ez. Eta, erabiliz gero, zertarako izaten den.

© Adibide hauek lagungarriak izan daitezke zuen elkarrizketarako:
- “Ni ez naiz sekula sartu Facebook-en, eta gainera, ez dut ezer jakin nahi sare sozialekin”
- “Eduki badaukat, baina ez diot kasurik egiten”
- “Hasieran dezente erabiltzen nuen, orain, berriz, batere ez. Denbora galtze hutsa da!”
- “Lagun asko ditut kanpoan eta haiekin harremanetan jartzeko erabiltzen dut batez ere”
- “Ni kuxkuxero samarra naizenez, soilik besteek jartzen dutena ikusteko sartzen naiz tarteka”
- “Argazkiak eta youtubeko bideoak partekatzea gustatzen zait”
- “Kontua aspalditik daukat eta egunero sartzen naiz. Facebook gabe ezingo nuke bizi”
- “Badaukat kontua, gainera, telefonora mezua iristen zaidanez, uneoro dakit zerbait berria
dagoen ala ez”

Q f H Gainontzeko ikaskideek zer diote? Facebook zaleak al zarete oro har? Zertarako
erabiltzen duzue batez ere?

2- Entzun bitartean

2.1 Facebook-en egon ala ez

%E :{"8 Jon eta Jone Facebook-i buruz aritu dira. Erabiltzen al
dute? Zertarako? Entzun elkarrizketa eta adierazi baieztapen
bakoitza nori buruz ari den, Joni ala Joneri buruz.

Jon Jone

O O Facebook-en badago

m m Ez dauka Facebook-eko konturik

O O Jendea aurkitzeko erabiltzen du Facebook

O O Arrastorik utzi gabe, bestea zertan dabilen jakiteko erabili izan

du

2. 2 Facebook beharrezkoa da?

ﬂ f 1@\ Sare sozialak, Facebook barne, ez dira horren beharrezkoak Jonen ustez. Zergatik?
Entzun berriro elkarrizketa eta jaso galdera hauen erantzuna. Ondoren, komentatu zure
ikaskidearekin.

1. Zergatik esan du sare sozialak bizitzaren antzerkiak direla?

3. ENTZUN ONDOREN

3.1 Facebook-en ez bazaude, zer galtzen duzu?

Ca 7 B 3K Jonek erantzun gabe utzi duen galderari erantzutea proposatzen dizuegu:

1. Talde txikitan: Facebook-ek dituen bi ezaugarriei buruz (komunikatzea eta pribatutasuna)
arituko zarete.

2. Horretarako, zoaz ﬁariketara berriro. Partekatu zure
ikaskideekin han bildutakoa eta ondorioak atera.

Zuen arteko harremana ikasgelatik kanpo facebook-en ere
izango zenukete? Ados bazaudete, talde bat osatu eta
euskara ikasteko tresna bezala erabili.




